
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০]
কুরু পাণ্ডব
১৫৭


 একাকী বালক অভিমন্যু ব্যতীত নিকটে সৈন্যরক্ষক আর কেহ ছিল না। অর্জ্জুনের তুল্যতেজা পুত্র সৈন্যগণের সমূহ বিপদ এবং ব্যূহ বিনষ্টপ্রায় দেখিয়া অকুতোভয়ে ভীষ্মপ্রভৃতি মহারথীগণকে নিবারণ করিবার উদ্দেশ্যে তথায় উপস্থিত হইলেন। তিনি প্রথমত কৃতবর্ম্মা ও শল্যকে বিদ্ধ করিয়া ভীষ্মের প্রতি বাণ বর্ষণ করিতে আরম্ভ করিলেন এবং তৎক্ষিপ্ত অস্ত্রসমুদায় মধ্যপথেই নিবারণপূর্ব্বক নিশিত ভল্লের দ্বারা কৃপের সুবর্ণমণ্ডিত শরাসন ছেদন করিলেন।

 তখন ভীষ্ম ক্রুদ্ধ হইয়া অভিমন্যুর রথধ্বজ ছেদন, তাঁহার সারথিকে আহত ও তাঁহাকে তিন বাণে বিদ্ধ করিলেন, কিন্তু মহাবীর অর্জ্জুনতনয় কিছুতেই কম্পিত হইলেন না। তিনি দুর্য্যোধনপক্ষীয় বীরগণে পরিবৃত হইয়াও সকলকে একাকী নিবারণ করিতে লাগিলেন এবং শরবৃষ্টিদ্বারা প্রতিপক্ষকে সমাচ্ছন্ন করিয়া ভীষ্মকে শরনিকরে নিপীড়িত করায় দ্বিতীয় গাণ্ডীবধন্বার ন্যায় প্রতীয়মান হইলেন।

 অনন্তর সুযোগ বুঝিয়া লঘুহস্ত অভিমন্যু ভীষ্মের রথধ্বজ ছেদন করিলেন। কৌরব-সেনাপতির সেই মহোচ্চ রজতময় মণিভূষিত তালধ্বজ ছিন্ন হইয়া ভূতল-পাতিত হইলে কৌরবগণের মধ্য হইতে হাহাকার ও পাণ্ডবসৈন্য় হইতে সাধুধ্বনি উত্থিত হইল। ইত্যবসরে ভীমসেনাদি পাণ্ডবপক্ষীয় দশজন মহাবথ তথায় সমাগত হইয়া ভীষ্মের আক্রমণ বিফল করিলেন।

 ইঁহাদের মধ্য হইতে গজারূঢ় বিরাটতনয় উত্তর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:৫৫টার সময়, ১৮ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








